
Met verwysing na twee vorige bydraes aangaande 
die vaktaal vir Drywingselektronika,1’ 2 word in hier
die bydrae daarop gewys dat daar ook ’n alternatiewe 
indeling by die sistematiek vir drywingselektroniese 
mutators gevolg kan word.
Soos met enige sistematiek is daar ’n versameling van 
moontlikhede. In ’n vak soos die Drywingselektroni
k a -w a t binne die Tegniese Wetenskap georden kan 
word3-m o e t die verskillende moontlikhede uitge- 
soek word aan die hand van sinvolheid t.o.v. tegniese 
objekte en stelsels.3 Die alternatief wat tevore 
bespreek is, het die metode van dowing as kriterium 
vir klassifikasie gebruik, sodat die elektroniese 
mutators in die twee families van mutators met

natuurlike dowing en met dwingdowing verdeel is. 
Die volgende vlak van klassifikasie was funksioneel, 
sodat die vier groepe van natuurlik gedoofde en 
dwinggedoofde wisselrigters en gelykrigters ontstaan 
het (figuur 4 van2).

Die kappers en direkomsetters kan egter in beide 
groepe mutators ingedeel word. Resonante kappers4 
maak van lasdowing gebruik, terwyl daar ’n verskei- 
denheid van direkomsetters bekend is met dwingdo
wing.5' 3 Kappers met dwingdowing9- 10 en direkom
setters met natuurlike dowing11 is reeds lank bekend. 
As die mutators dus verdeel word aan die hand van 
stroomgeleidingsprosesse volg die sistematiek soos in 
figuur 1.

Indien die vlakke van indeling egter omgeruil 
word, sodat die eerste ordening geskied na funksie en 
die tweede na stroomgeleidingsproses, word ’n alter
natiewe sistematiek verkry, soos in figuur 2.

Die vraag na die voordeel van die tweede alterna
tief bo die eerste kan met reg gestel word. Dit kan 
alleen beantwoord word uit die perspektief van die 
moderne halfgeleiertegnologie.

Die dryw ingselektronika het sy ontstaan  
oorspronklik gehad in die beskikbaarheid van die 
tiratron en kwikdampgelykrigter as elektroniese 
skakelelemente na 1914.12 Die beperking wat hierdie 
skakelelemente veral t.o.v. dwingdowing gehad het, 
het die praktiese daarstelling van baie topologieë

beperk. Dit is eers met die koms van die moderne 
halfgeleiertegnologie en die beskikbaarheid van 
elektroniese skakelelemente soos tiristors, bilaterale 
tiristors, asimmetriese tiristors, afskakelbare tiristors 
en bipolêre drywingstransistors dat ’n hele versame
ling topologieë ’n praktiese moontlikheid geword 
het. Die gevolglike ontstaan van direkomsetters met 
dwingdowing,5' 6-7-8 van gelykrigters met dwing- 
kommutasie13 en die wydverspreide toepassing van 
pulswydtemodulasietegnieke het gelei tot topologieë 
waar albei prosesse van dowing in al die funksies van 
gelykrigters, wisselrigters, kappers en direkomsetters 
naas mekaar gevind word.

FIGUUR 2: Verdeling van mutaros na funksie en na stroomdowingsproses

Die alternatiewe indeling van figuur 2 is dus 
volgens ons beter aangepas by die moderne stand van 
die tegniek in die Drywingselektronika.

